
Ranar 6 ga watan Afrilun 2010, Sakatariyar Gwamnatin Amirka, Hillary Clinton
da Sakataren Gwamnatin Tarayyar Nijeriya, Yayale Ahmed, suka Kaddamar da
Hukumar Hulda Tsakanin Nijeriya da Amirka, wata gagarumar hanyar zayyana
irin yadda za a fadada danKon zumunci game da al’amura da dama, da suka shafe
su. Hukumar wani hadin gwiwa ne, don gina zumunci, mai ma’ana, da kuma
harkokin kawo ci gaba, game da al’amurran muhimmancin harkokin zumunci da ci
gaban makomar Amirka da Nijeriya.

Kasar Amirka ta kafa irin wannan dandalin da Kasashen dake da muhimmanci gare
ta. Nijeriya kuma ita ce, babbar Kasar nahiyar Afrika, da ta fi bayar da
gudunmawar sojojin tsaron zaman lafiya, kuma ta fi kowace Kasa muhimmanci ga
Amirka, dangane da gurbataccen mai, da kuma harkokin ciniki.

A cikin jawabinsa, Mataimakin Sakataren Harkokin Afrika, na Amirka, Johnnie
Carson ya ce, "muna sa ran Kasashen Amirka da Nijeriya za su dukufa ga manyan
harkoki da tantaunawa game da al’amurran da suka shafe su."

Sakatariyar Gwamnati, Clinfon ce, tare da Sakataren Gwamnatin Tarayyar Nijeriya, Yayale
Ahmed, a wajen kaddamar da Hukumar Huldar ta Kasashen Amirka da Nijeriya, a Kasar
Amirka.

Kwamitocin Gudanar da Ayyuka
An nada kwamitoci hudu, domin tantauna abubuwan da suke da muhimmanci gare
su. Ciki har da na:

Kyakkyawan shugabanci, nuna gaskiya da mutunci -- wadanda za su tallafa wa ci
gaban harkokin zabubbuka a shirya zaben, da nufin aiwatar da zaben gaskiya da
adalci da kuma zaman lafiya, a zabubbukan Nijeriya; da Karfafa cibiyoyin
Nijeriya, domin yaKar cin hanci da rashawa, ta hanyar inganta rigakafi, da bincike
da zakulowa da kuma gurfanar da masu laifi, gaban kotu.

Wautar lantarki da Zuba jari — don inganta nuna gaskiya da gudanar da aiki, yadda
ya kamata, wajen samar da wutar lantarki da sassan albarkatun makamashi.

Abinci da Aikin Noma — don Kara yawan hanyoyin samar da abinci, a Nijeriya, da
kuma yankin, ta hanyar inganta noma da manufofin ciniki.

Yankin Niger Delta da Huldar Hadin Kan Tsaro a Yanki — don tallafa wa shirye-
shiryen bayar da wani ci gaba, takamamme, da kuma samun damar inganta tattalin
arziki ga jama’ar na yankin Niger Delta, da kuma tabbatar da zumunci a fannin
tsaro a yankin.

An Kudurta wadannan kwamitoci za su rika gudanar da taro sau biyu, a shekara,
wanda hukumar na iya sake fasalin hakan, a duk lokacin da gwamnatoci suka ga ya
kamata.

Kaddamar da Hukumar da Kwamitocin Aiki
An Kaddamar da Kwamitin Gudanar Ayyuka na Farko, na Hukumar ta Hulda
Tsakanin Nijeriya da Amirka, a ranakun (25 zuwa 27 na watan Mayun 2010)



A saboda zabubbukan 2011, kwamitin farkon ya Kaddamar da kwamitocin
Kyakkyawan Shugabanci, da Nuna Gaskiya da Mutunci. Karamar Sakatariyar
Harkokin Mulkin Demokradiyya da Harkokin Duniya, Maria Otero, ta jagorancin
tawagar Kasar Amirka, wajen Kaddamar da kwamitin, a ranakun 25 zuwa 27, ga
watan Mayun 2010, a Abuja. Ta kuma fayyace shirin yadda Kasar Amirka za ta
tallafa wa cibiyar harkokin watsa labaru ta Kasa, da shirin ilmantar da jama’a, da
harkokin zabe, da kuma taimakon Hukumar INEC ga yadda ake gudanar da rajistar
masu jefa Kuri’a. She outlined the U.S. election assistance program to support
Nigeria’s 2011 elections to include support for a national information center, civic
and voter education and voter registry technical assistance to INEC.

Kwamitin Samar da Wutar Lantarki da Zuba Jari (10 zuwa 11 ga watan Yunin
2010)

Kwamiti na biyu, shine na Samar da Wutar Lantarki da Zuba Jari, da ya yi taro, a
Birnin Washington, a ranakun 10 zuwa 11, ga watan Yunin2010. Da take jawabi
game da wannan kwamitin, Sakatariyar Gwamnati, Hillary Clinton, ta lura cewa,
kodayake Nijeriya na da dimbin albarkatu, ciki har da gurbataccen mai da iskar
gas, har yanzu wutar lantarki na ci ma ta tuwo a Kwarya. Sakatariyar ta kuma sake
nanata Kudurin Gwamnatin Kasar Amirka, na bayar da tallafin taimaka wa, wajen
janyo hankalin masu son zuba jarurruka, a fannin wutar lantarki, musamman daga
kamfanoni. Dukan Kasashen sun lura game da bukatar sake fasalin fannin samar
da wutar lantarki da kuma bukatar nuna gaskiya da ci gaba da jibintar juna, a
tsakanin wadanda ke da hannu, a ciki, domin tabbatar da nasarar sake fasalin.
Gwamnatin Tarayya Nijeriya ta tabbatar wa Kasar Amirka cewa, sake fasalin zai yi
daidai da sharuddan Hukumar Harkokin Ciniki ta Duniya.

Kwamitin Yankin Niger Delta da Hadin Kan Harkokin Tsaro (13 zuwa 14 ga
watan Satumbar 2010)

Kwamiti na uku, da aka Kaddamar shine na Yankin Niger Delta da Hadin Kan
Harkokin Tsaro. An yi wannan bikin ne, a Birnin Washington, a ranakun 13 da 14,
na watan Satumbar 2010, wannan kwamitin ya tantauna al’amarin ahuwa da kuma
ci gaban taimakawa, ga harkokin tsaro, da gadin gabar teku da tattalin arziki da
shirye-shiryen kyautata jin dadi da taimaka wa jama’a.

Kwamitin Aikin Noma da Tanadin Kayayyakin Abinci (15 zuwa 16 ga watan
Fabrairun 2011)

Ranakun 15 zuwa 16 ga watan Fabrairun 2011, aka Kaddamar da kwamiti na hudu,
na Aikin Noma da Tanadin Kayayyakin Abinci. Manufar wannan taron, da aka yi,
a Birnin Abuja, shine don mayar da hankali wajen inganta tanadin kayayyakin
abinci da tallafawa ga inganta harkokin noma, a Nijeriya, ta hanyar wadata



manoma da kayayyakin aiki, da kuma shawarwarin da suke bukata, na ciyar da
jama’ar Nijeriya da kuma daukaka mutuncin jama’ar karkara, ga fita cikin Kangin
talauci.



